
Minbizia dela-eta Bideko Ama Birjina Ospitalean dauden haurrek eski jarduerak egin ahal izanen dituzte Aragoiko Pirinioetan

Programa ARAMON enpresak antolatu du, Aragoiko Pirinioetako bost eski estazio biltzen dituen erakundeak, Minbizia duten Haurrei Laguntzeko Nafar Elkartearen (ADANO) eta Bideko Ama Birjina Ospitalearen laguntzarekin

Osteguna, 2007ko abenduaren 13a. Minbizia dela-eta Bideko Ama Birjina Ospitalean dauden haurrek eski eta mendi jarduerak egin ahal izanen dituzte, euren osasun egoerak ahalbidetzen duenean, Aragoiko Pirinioetan.
Jarduera programak “Un gorro, una ilusión” (Txano bat, ilusio bat) du izena, eta ospitaleratutako haurrei adore ematea du helburu, gaixotasun gogorraren aurkako borrokari aurre egin diezaioten. Aragoiko Pirinioetako eski estazioak biltzen dituen “ARAMON, Montañas de Aragón” enpresak bultzatu duen programa da, eta horretarako, Minbizia duten Haurrei Laguntzeko Nafar Elkartearen (ADANO) eta Osasunbidea-Nafarroako Osasun Zerbitzuko Bideko Ama Birjina Ospitalearen laguntza izan du. 

Programaren baitan, elurrerako txano bat jasoko dute ospitaleratutako haurrek, irribarre baten truke, eta oneratzen direnean Aragoiko Pirinioetako eski estazio batera bidaia egiteko aukera eskainiko diete, mendiaz gozatzeko, eta nahi izanez gero, eski jarduerak egiteko, Espainiako Eski Eskolako irakasleen laguntzarekin. Programa hainbat urtez luzatuko dute, eta beraz, aurten guztiz osatuta ez dauden haurrek datozen urteetan gozatu ahal izanen dute mendiaz. 

Fernando Boneta Beorlegui Bideko Ama Birjina Ospitaleko zuzendariak aurkeztu du programa, gaur goizean, eta Miguel Ángel Rodríguez ARAMÓN enpresako ordezkaria eta María Luisa Martín ADANO elkarteko presidentea izan ditu lagun. 

Bideko Ama Birjina Ospitaleko zuzendariak balioespen positiboa egin du ekintzaren gainean: “Haurrak jazoera atsegingarri baten zain daude; hots, elurraz gozatzeko zain. Ospitalean egotea gogorra da haurrentzat, eta guztion esku dago euren bizimodua eta ingurua normalizatzen laguntzea. Orain ilusio berri bat dute. Gisa honetako jarduerek ondorio onuragarriak izaten dituzte haurrengan; izan ere, ekintzaren berri jakiteak motibatu egiten ditu, eta baita ekintzak berak ere: elurrarekin, mendiarekin eta naturarekin harremanetan jartzeak”. 
ADANO elkarteak ere balioespen positiboa egin du proiektuaren gainean: “albiste onek adorea ematen diete haurrei, eta sentipen hori ahaideengana ere iristen da”.

“ARAMÓN, Montañas de Aragón” Aragoiko Gobernuaren eta Ibercajaren parte-hartzea duen enpresa da, eta kudeatzen dituen eski estazioen kalitatea etengabe hobetzea du helburu (Cerler, Formigal, Javalambre, Panticosa eta Valdelinares). “Txano bat, ilusio bat” ekimena Zaragoza, Bilbo, Madril, Valentzia, Alacant eta Iruñeko haurrentzako ospitaletan egiten dute, eta ARAMÓN enpresaren gizarte ekintzako programaren baitan dagoen ekintzetako bat da. Programa hori hainbat elkarte eta fundaziorekin elkarlanetan egiten dute, eta haurrak eta gazteak babestea, kirol egokitua eskaintzea, eta ingurumenaren babesari buruzko kontzientzia harraraztea ditu helburu. 
(






(Oharra: : � HYPERLINK "http://www.navarra.es" ��www.navarra.es� webguneko “Berriak” atalean prentsa ohar honi buruzko argazki bat dago. 





	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 2


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 2 de 2



[image: image1.png][image: image2.png][image: image3.png][image: image4.png][image: image5.png][image: image6.png]